
Lieus da chat archeologics en il Grischun

Fastizs da culturas preistoricas e sguards sin epocas pli recentas

H Lonn 2000 & cumpari in numer spe-
zial da la revista «Archeologia svizra»
che preschenta, dal reminent en tut las
linguas naziunalas, il stadi da la per-
scrutaziun archeologica en il Grischun.
ls artitgels porschan per I'ina ina sur-
vista dal temp preistoric e roman. Per
lautra vegnan preschentads chats che cu-
vran las singulas epocas da la preistorgia e
dal temp roman, ma che mussan che l'ar-
cheologia soccupa tuttavia er d’epocas
istoricas pli novas (stgazis da munaidas dal
temp ottonic da Cuira/St. Nicolai resp.
dal 18avel tschientaner or da’Engiadina).

Mintga nov lieu da chat pussibilitescha
ipotesas e speculaziuns, ma furnescha er
ulteriurs crappins da mosaic per la survi-
stagenerala da las singulas epocas. Lexem-
pel da la tschiffada da la funtauna da San
Murezzan, scuverta gia il 1853 e chavada
orl’onn 1907, mussa cleramain quant im-
purtant ch’igl ¢ cher chats vegls vegnan
adina puspé mess en dumonda ed exami-
nads cun novas metodas scientificas.
Uschia ha pudi vegnir preschentada il
2000 la novissima dataziun da quest chat
ch’¢ renuma lunsch sur ils cunfins dal Gri-
schun ora.

La preistorgia dal Grischun
en furma concisa

In dals lieus da chat il pli vegl dal Grischun
furma la staziun dal mesoliticum tardiv e
dal neoliticum tempriv da Mesauc-Tec
Nev. Sco ulteriuras culegnas e plazzas da
lavur neoliticas enconuschentas tschintg
pitschnas staziuns ch’én per part influen-
zadas na dal nord, per
part dentant er na dal
sid.

Ina colonisaziun
pli intensiva dal Gri-
schun sa lascha con-
statar pir durant il temp da bronz, quai
che pudess per part star en connex cun la
prospecziun d’arom. Pliras culegnas sin
collinas dal temp da bronz én oz per part
examinadas (Savognin-Padnal, Cazas-
Cresta,  Lumbrein/Surin-Crestaulta,
Scuol-Munt, Ramosch-Mottata e.a.).
Der ils chats da fossas dal temp da bronz
¢én impurtantas surtut las fossas dal temp
da bronz tempriv da Donat e las sepultu-
ras da cremaziun dal temp da bronz me-
saun da Lumbrein/Surin-Cresta DPe-
tschna.

Plirs «stabiliments sumegliants a basti-
uns» da I'Engiadina (lieus d’'unfrenda da
fieu?), ils dissegns sin grip a Seglias en
Tumleastga-Carschenna e Tinizong-Sens-
las, differentas concentraziuns da craps da
cuppas e magari er la tschiffada da la fun-
tauna da San Murezzan fan magari patra-
tgar a lieus da cult dal temp da bronz.

Durant il temp da bronz tempriv e me-
saun chatt’ins en grondas parts dal Gri-
schun la «cultura dal temp da bronz inter-
alpina», ma dapi il temp da bronz tardiv
sent’ins ina tripartiziun culturala (cultura
da Laugen-Melaun, cultura da santeris
d’urnas e l'indizi d’ina gruppa da I'ltalia
dal Nord) ch’e sa mantegnida er anc en il
temp da fier. Durant il temp da fier pon
ins observar en il Grischun dal Nord ed il
Grischun Central las gruppas da las vals
dal Rain alpinas dal temp da fier cun che-
ramica dal «tip Tumein» e «tip Schneller».
En Engiadina Bassa ed en la Val Miistair
chattan ins cheramica da la cultura da
Laugen-Melaun e da la gruppa da Frit-
zens-Sanzeno. En il sidvest dal Grischun
domineschan ils chats dal «tip Golasecca»
tar ils chats da fossas da Mesauc, Castane-
da, Camae.u.v.

Sco lieus da cult dal temp da fier ve-
gnan registrads per 'Engiadina Bassa er
puspe lieus d’unfrenda da fieu (p.ex. Scu-
ol-Russonch), per il Grischun dal Nord
eventualmain puspe las petroglifas da Se-
glias en Tumleastga-Carschenna sco er ul-
teriurs lieus da chat.

En connex cun la tripartiziun cultura-
la dal Grischun durant il temp da fier ¢n
ins dispost da numnar la regiun Engiadi-
na, Tirol dal Nord e dal Sid e Trentino sco
«reticar, la regiun Val Mesauc/Val Calan-

lieus da chat elegids

Cuira, 5. Steivan
Castiel, Bot Carschlingg
Miuistair, Clostra San Jon
Tumegl, Sogn Murezi

Cuira, Welschdorfli
Riom-Parsonz, Cadra

Cuira, Areal Ackermann
Castaneda, vitg
Lantsch, Bot da Loz fier,
Tumein, sut il vitg

Cuira, Sennhof/Karlihof
Scuol, Munt Baselgia
Lumbrein, Crestaulta

San Murezzan,

Funtauna da Mauritius
Savognin, Padnal

Cuira, Areal Ackermann
Castaneda, Pian del Remit
Tumein, Crestis

Vaz Sut, Haselbodensenke

Zezras, Friedau

Mesocco, Tec Nev

Mesocco, Tec Nev

Mesogco, Tec Nev

Cuira, Marsal

caracteristicas

baselgias, claustras

maulta, stgaudament da
palantschieu (ipocaust)

BEonomia monetara,
sedlas dinasticas

brong, vaider

vita sedentara,
agricultura,
allevament da muwvel,
vaschs da terracotga,
arom, roda

chatschaders, rimnaders

chatschaders, rimnaders

epocas

femp currefic

{mediaval tampriv]

temp raman

temp da fier tardiv

temp da fier tempriv

temp da bronz tardiv

temp da bronz mesaun

temp da bronz lempriv

temp neolitic tardiv

temp ['Ii_'LIlIUl'. mesaun

temp naolitic tampriv

temp maesolitic tardiv

temp mesolitic tempriv

temp paleolitic tardiv

Lieus da chat pre- e protoistorics en il chantun Grischun.

casco «lepontica» u «celtoligurica» ela Val
dal Rain alpina sco «celtica» u eventual-
main anc sco «celtoretica».

L'areal d’abitadi dal temp da bronz
e dal temp da fier da Cazas-Cresta
Lareal d’abitadi sin la collina da Cazas-
Cresta ¢ vegni scuvert il 1942. Fin l'onn
1970 ¢ el vegni exchava en 13 campagnas
dal Museum naziunal svizzer. Ils abitadis
che derivan dal temp da bronz tempriv fin
il temp da fier eran concepids en retschas,
e mintgamai cun in’unica lingia da chasas,
en duas sfessas che mainan dal nord al sid
e che taglian permez la collina. Pervia da
numerus incendis d’abitadis han ins adi-
na puspe reconstrul da nov la culegna,
cuvrind mintgamai ils rests vegls da la cu-
legna cun ina stresa d’emplenir. En la part
da la culegna ch’e perscrutada il meglier
han ins pudi registrar in pachet da stresas
d’ina grossezza da 5-6 m cun 16 differen-
tas fasas. Cazas-Cresta ha furni ina gron-
da quantitad da material da chattada,
tranter auter 53 objects da metal e circa 13
000 stgaglias da recipients d’arschiglia. Per
datar las stresas da culegna dal temp da
bronz tempriv fin mesaun ¢ vegni fixa in
rom temporal dal’onn 2000 fin 1300a.C.
a basa da 30 dataziuns cun la metoda da
radiocarbon. En connex cun insaquantas
datas surprendentas dal temp da crap tem-
priv n’enconusch’ins fin ussa nagin mate-
rial chatd. En la part superiura da la suc-
cessiun da las stresas én vegnidas ala glisch
ultra da las chattadas dal temp da bronz
mesaun e tardiv er talas dal temp da fier
plivegl e pli giuven. Ins suppona che la co-
lonisaziun da la Cresta haja dura da circa
1900 a.C. fin a 400 a.C., probablamain

senza lungas interrupziuns.

La tschiffada da la
funtauna da San Murezzan
La tschiffada da la funtauna da San Mu-
rezzan ch’ins ha exchava 'onn 1907 & ve-
gnida examinada detagliadamain durant
ilsonns 1995-1999. La tschiffada sa cum-
pona d’ina construcziun da travs exteriu-
ra, d’ina chascha d’aissas interiura e da dus
bischens centrals. In terz bischen sa chat-
tava ordaifer la construcziun da travs. Las
registraziuns da leffectiv ed ils plans da
1907 han pudi vegnir curregids e cum-
plettads a maun da documents, fotogra-
fias e novs amassaments. Cun I'examina-
ziun dendrocronologica da la laina da
construcziun, cumplettada tras ina seria
da 36 datas C14, han ins pudi cumprovar
la simultanadad da las construcziuns e fi-

xar la dataziun exacta sin il semester da la
stad da l'onn 1466 a.C. II mutagl per il
terz bischen ordaifer la construcziun da
travs ¢ vegni taglia gia durant l'enviern
1467/66 a.C. IIs chats da bronz en in dals
bischens, duas spadas, in fragment d’ina
spada, in stilet ed ina guglia, dateschan da
circa 1450 fin il pli tard 1300 a.C. Quests
objects én probablamain vegnids depo-
nids sco regals da consecraziun durant pe-
riodas da setgira per garantir che l'aua da
la funtauna culia vinavant.

La fossa dal
temp da bronz tardiv da Domat

111997 han ins chatta en la zona da culeg-
na dal temp da bronz da Domat ina fossa
dal temp da bronz tardiv. La fossa era ve-
gnida situada directamain sper ina fuaina.
Enlachavaradundadalafossa, 1,5 m pro-
funda ed emplenida cun crappa, han ins
chattd il skelet d’ina dunna da circa 50
onns en posiziun da sez vers sanester, cun
legliada drizzada vers ost. Cun emplenir
la fossa avev'ins er empleni la fuaina. La
construcziun da lain sur la fossa ¢ proba-
blamain st in tetg. II cliniez ch’ha orna la
dunna consista d’ina gronda fivla en fur-
ma d’artg, da dus ureglins e I'in ane. En il
nord da la chavazza sa chattava in oss ela-
vurd d’in gru, dal qual ins n’enconuscha
betg la funcziun. La fossa ha cumpiglia
fragments da dus vaschs. Ils chats permet-
tan tipologicamain ina dataziun en il stga-
lim HaA. Cun agid da datas da radiocar-
bon han ins pudi datar la fossa en I'epoca
da la fin dal 13avel fin a 'entschatta dal
12avel tschientanera.C. Il fatg che la dun-
na ha gi cun ella cliniez e cheramica, tenor
la tradiziun da la cultura da Laugen-Me-
laun, lascha presumar chella deriva d’ina
vallada meridiunala da las Alps. La furma
extraordinaria da sepultura sto star en
connex cun la posiziun speziala da la dun-
na. Sa tracti forsa d’ina dunna guaridra u
d’ina sacerdota?

Il Grischun dal temp roman

Dal Grischun enconusch’ins oz gia nume-
rusas culegnas romanas e cumplexs da
chat, dals quals ins suppona ch’els derivian
da culegnas. II center da la colonisaziun
romana dal Grischun ¢ sta il martga/vicus
roman da Cuira-Welschdorfli cun ses nu-
merus edifizis d’abitar e da mastergnanza
e cun plirs edifizis publics, sper in «stabi-
liment sumegliant ad in champ fortifitg»
sin la Curt da Cuira.

En connex cun la via da transit roma-
nastattan il cumplex da chatsin il Pass dal

LIR

Set, las culegnas da Savognin en l'ost da
Padnal, Bondo-vitg, ma er Riom (proba-
bel mutatio), Ziran, Zernez, Bondo-Ca-
stelmur (murus) ed auters.

Plinavant datti plirs «stabiliments su-
megliants ad in champ fortifitgd» dal temp
roman tardiv u medieval tempriv en il senn
da culegnas fortifitgadas/fortezzas da refu-
gi, tranter auter Castiel-Carschlingg, Casti,
probabel er Casti/Vargistagn, Vicosoprano
ed auters, ultra da numerus cumplexs da
chat, dals quals ins suppona in connex cun
culegnas. Tranter ils chats da fossas domi-
neschan il champ da fossas da Panaduz dal
temp roman tardiv/temp medieval tem-
priv e la necropola da Roveredo (emprim/
segund tschientaner). Ulteriurs chats da
fossas datti da Cuira/Karlihof e da I'areal
Willi, da Cazas, Mon, Casti e.u.v.

Dals sanctuaris romans én da menziu-
nar quel sin il Pass dal Giiglia e la grotta
da cult da Ziran. A Cuira sin areal Acker-
mann hai d in «ocal da reuniun per
martgadants» cun picturas muralas che re-
preschentan Merkur. En il Grischun ¢n
vegnids venerads en emprima lingia Mer-
kur, ma er Diana, Silvanus, ils «pastores»
ed ulteriuras divinitads.

Vials per chars sin il Pass dal Giiglia ed
en 'Engiadin’Ota cumprovan in barat in-
tensiv da martganzia sur las Alps. Ina pro-
speritad economica dal prim al terz
tschientaner s.C. ¢ vegnida suandada d’in
declin economic considerabel durant il
terz/quart tschientaner.

La romanisaziun materiala entschaiva
en il Grischun praticamain cun la campa-
gna en las Alps, la romanisaziun linguisti-
ca ¢ sextendida probablamain sur plirs
tschientaners.

In pitschen cumplex da
chats dal temp roman a Soglio
Lonn 1993 han ins observa en il tschaler
d’ina chasa d’abitar a Soglio ina stresa da
chats romans che giascheva sin ina depo-
nia da craps. La stresa da cultura ha cum-
piglia exclusivamain chats dal temp ro-
man, quai vul dir terra sigillata cun orna-
ments da reliev e paraids glischas, fra-
gments da crias cun manetschs, murters,
amforas e recipients da lavetsch, ma er
fragments d’ina glisch dad ieli, quadrels,
ossa e.u.v. La chattada datescha da la fin
dal prim e surtut dal segund/terz tschien-
taner, en singuls cas eventualmain anc dal
quart tschientaner s.C. Suenter ci’ins ha
observa il 1996 en in edifizi vischin ultra
dals chats romans er chats dal temp pre-
istoric, esi documenta evidentamain ch’igl

ha da tant ina culegna dal temp da fier sco
er ina culegna romana sin la terrassa sule-

gliva da Soglio.

Ina bursa da munaida dal 10avel

tschientaner da la claustra
S. Nicolai a Cuira
Faschond exchavaziuns en [lanteriura
claustra S. Nicolai a Cuira han ins chatta
il 1997 in pitschen stgazi da munaidas. El
era vegnl zuppa en ina foppa en la terra,
senza ch'ins avess pudi eruir in recipient.
La foppa era vegnida cuvrida cun crappa.
II stgazi cumpiglia 14 munaidas dal
10avel tschientaner, derivantas da zeccas
da I'Iralia dal Nord e da la Germania.
Quatter denars da Milaun battids sut Ot-
to I circa dals onns 960/70 e tschintg de-
nars da Pavia dal medem temp sco er
in'imitaziun d’in denar da Pavia (962-967
u pli tard) furman la part taliana. Tranter
las munaidas tudestgas sa chattan in cu-
trin dal duca derivant da Breisach (circa
955-973) sco er mintgamai in denar da
Worms u Speyer (circa 960/70), da Mainz
(circa 960/70) e da Cologna (935/960).
La chattada dal stgazi da munaida docu-
mentescha il traffic transalpin sur ils pass
grischuns e per lung dal Rain. Tuten tut ¢
represchentada la pli gronda part da las
zeccas impurtantas da la ruta da commer-
zi. Ella documentescha ultra da quaila cir-
culaziun da munaida en la regiun da Cui-
ra ch’¢ gia stada bain maschadada durant
il 10avel tschientaner. En connex cun la
cumposiziun dal chatdaten egl ch’el cum-
piglia tant munaidas da zeccas dal nord
sco er dal sid quai che n’¢ uschiglio betg
document? tranter ils chats grischuns da
munaidas dal 10avel tschientaner. La pos-
sessura u il possessur ¢ probablamain sta
ina persuna viagiatura ch'era en viadi dal
nord al sid. I n’¢ betg cler pertge che que-
sta pitschna bursa en la cuntravalur da dus
portgs ¢ vegnida zuppada gist al lieu nua
ch’e vegnida construida pli tard la claustra
S. Nicolai.

Dus stgazis da munaidas da
I'Engiadin’Ota (18avel tschientaner)
En occasiun d’ina renovaziun d’ina chasa
engiadinaisa a Puntraschigna han ins
chattal'atun 1997 ina pitschna chascha da
lain cun in satget fatg stgaina cun 243 mu-
naidas. La chascha era mirada en sin ina
trav dal palantschieu sura. I sa tracta qua-
si exclusivamain d’uschenumnads «bluz-
gers» da l'uvestgieu da Cuira, da la citad
da Cuira, dal signuradi da Haldenstein ¢
Reichenau/La Punt dal temp tranter il
1642 ed il 1740. I pudess sa tractar d’ina
chattada da conservaziun u eventualmain

er dad in'unfrenda da construcziun.

Gia en ils onns enturn il 1970 han ins
chattd en ina chasa engiadinaisa a S-chanf/
Cinuos-chel in stgazi da munaidas cun 28
munaidas battidas en argient ch’era zuppa
en in‘entgarna da mir. I sa tracta d’in
«mezzo scudo» e d’in «6 quarti di scudo»
da Karl Emmanuel III dal ducadi da Sa-
voia, respectivamain dal reginavel da Sar-
degna ch’én vegnids battids tranter il 1755
ed il 1769. Ultra da quai cumpiglia il stga-
zi da munaidas in «20 crizers», 13 «12 cri-
zers» ed in «6 crizers, trais talers da 1/2
curuna e trais talers da 1/4 curuna Joseph
II e Franz I da 'Austria, battids tranter il
1787 ed il 1797. 11 stgazi da munaida da
Cinuos-chel ¢ probablamain vegni zuppa
tranter il 1798 ed il 1800 en la chasa cor-
respundenta cun lintent da conservar
quel, suenter cl’igl ha da durant quels
onns pliras dispitas tranter truppas fran-
zosas ed austriacas, durant las qualas las
vischnancas indigenas én savens vegnidas
mulestadas ed er sblundregiadas.

La preschentaziun:
Dossier «Archeologia — perscrutar ils
fastizs preistorics dal Grischun»

